
“Ija Pa Pe Banci Erlajar” 

 

 



 

 

enca Bangsa Israel ndarat i tanah Mesir nari, pedah si 

ate Tuhan guna idalanken bangsaNa eme : ngikutken 

ras ndalanken undang-undang Dibata; tujuna ngaloken 

kesangapen bage pe kejuah-juahen. Pedah pengajaren kerna 

undang-undang Dibata harus tetap ipelajari. Pentingna kita 

rusur erlajar kerna undang-undang Dibata gelah kita meteh kai 

sura-sura rikut pe ras rencana Dibata nandangi kegeluhenta. I 

bas ayat 7 i suratken : “Ajarkenlah e man anak-anakndu. 

Persingetilah rusur, subuk sanga kam i rumah, ntah sanga 

kam i bas perdalanen, subuk sanga kam ngadi-ngadi ntah pe 

sanga kam erdahin”.  

Erbage cara banci si lakoken gelah undang-undang pengajaren 

kerna Kata Dibata banci ibegiken enterem kalak; umpamana 

arah kita erkhotbah adina kita serayan; arah ngajar adina kita 

sekalak pendidik; arah kita nerangken kerna sada ingan adina 

kita sekalak guide; arah kita ndayaken binaganta adina kita 

perbinaga entah pe arah kita ngerana i bas perjumpanta ras 

kalak subuk si tandai bage pe lenga si tandai. Si perlu eme uga 

gelah Pedah Dibata e banci ibegiken enterem kalak jenari 

idatna kemalemen ate. Ingan erlajar labo terjeng bas dunia 

pendidiken/sekolah tapi pe arah caranta ndalani kegeluhen. 

Bangsa Israel pe melala erlajar kerna sura-sura Dibata labo 

arah persekolahen tapi pe uga bangsa e banci nggejapken ras 

makeken geluhna; la erguna man dirina saja tapi pe terlebih 

erguna man kalak sideban jenari iidah kalak e kerna Kuasa ras 

Kemulian Dibata. Marilah si pakeken dirinta rikut pe ras 

geluhnta guna dalan kalak erlajar ras kita pe terajar. 

 Sipakelah geluhta guna ingan kalak erlajar 


